
ශ්රීරාමෝ  රාමභද්රශ්ච  රාමචංද්රශ්ච  ශාශ්වතඃ  ।
රාජීවලෝචනඃ  ශ්රීමාන්රාජේංද්රෝ  රඝුපුංගවඃ  ॥  1 ॥

ජානකීවල්ලභෝ  ජෛත්රෝ  ජිතාමිත්රෝ  ජනාර්දනඃ  ।
විශ්වාමිත්රප්රියෝ  දාංතඃ  ශරණත්රාණතත්පරඃ  ॥  2 ॥

වාලිප්රමථනෝ  වාග්මී  සත්යවාක්සත්යවික්රමඃ  ।
සත්යව්රතෝ  ව්රතධරඃ  සදාහනුමදාශ්රිතඃ  ॥  3 ॥

කෞසලේයඃ  ඛරධ්වංසී  විරාධවධපංඩිතඃ  ।
විභීෂණපරිත්රාතා  හරකෝදංඩඛංඩනඃ  ॥  4 ॥

සප්තතාලප්රභේත්තා  ච  දශග්රීවශිරෝහරඃ  ।
ජාමදග්න්යමහාදර්පදලනස්තාටකාංතකඃ  ॥  5 ॥

වේදාංතසාරෝ  වේදාත්මා  භවරෝගස්ය  භේෂජම්  ।
දූෂණත්රිශිරෝහංතා  ත්රිමූර්තිස්ත්රිගුණාත්මකඃ  ॥
6 ॥

ත්රිවික්රමස්ත්රිලෝකාත්මා
පුණ්යචාරිත්රකීර්තනඃ  ।
ත්රිලෝකරක්ෂකෝ  ධන්වී  දංඩකාරණ්යකර්තනඃ  ॥  7 ॥

අහල්යාශාපශමනඃ  පිතෘභක්තෝ  වරප්රදඃ  ।
ජිතේංද්රියෝ  ජිතක්රෝධෝ  ජිතාමිත්රෝ  ජගද්ගුරුඃ  ॥  8
॥

ඍක්ෂවානරසංඝාතී  චිත්රකූටසමාශ්රයඃ  ।
ජයංතත්රාණවරදඃ  සුමිත්රාපුත්රසේවිතඃ  ॥  9 ॥

සර්වදේවාදිදේවශ්ච  මෘතවානරජීවනඃ  ।
මායාමාරීචහංතා  ච  මහාදේවෝ  මහාභුජඃ  ॥  10 ॥

සර්වදේවස්තුතඃ  සෞම්යෝ  බ්රහ්මණ්යෝ  මුනිසංස්තුතඃ
।
මහායෝගී  මහෝදාරඃ  සුග්රීවේප්සිතරාජ්යදඃ  ॥  11 ॥



සර්වපුණ්යාධිකඵලඃ  ස්මෘතසර්වාඝනාශනඃ  ।
ආදිපුරුෂඃ  පරමපුරුෂෝ  මහාපූරුෂ  ඒව  ච  ॥  12 ॥

පුණ්යෝදයෝ  දයාසාරඃ  පුරාණපුරුෂෝත්තමඃ  ।
ස්මිතවක්ත්රෝ  මිතාභාෂී  පූර්වභාෂී  ච  රාඝවඃ  ॥  13 ॥

අනංතගුණගංභීරෝ  ධීරෝදාත්තගුණෝත්තමඃ  ।
මායාමානුෂචාරිත්රෝ  මහාදේවාදිපූජිතඃ  ॥  14 ॥

සේතුකෘජ්ජිතවාරාශිඃ  සර්වතීර්ථමයෝ  හරිඃ  ।
ශ්යාමාංගඃ  සුංදරඃ  ශූරඃ  පීතවාසා  ධනුර්ධරඃ  ॥  15 ॥

සර්වයජ්ඤාධිපෝ  යජ්වා  ජරාමරණවර්ජිතඃ  ।
ශිවලිංගප්රතිෂ්ඨාතා  සර්වාවගුණවර්ජිතඃ  ॥  16 ॥

පරමාත්මා  පරං  බ්රහ්ම  සච්චිදානංදවිග්රහඃ  ।
පරංජ්යෝතිඃ  පරංධාම  පරාකාශඃ  පරාත්පරඃ  ॥  17 ॥

පරේශඃ  පාරගඃ  පාරඃ  සර්වදේවාත්මකඃ  පරඃ  ॥

ඒවං  ශ්රීරාමචංද්රස්ය  නාම්නාමෂ්ටෝත්තරං  ශතම්

ඉති  ශ්රී  රාමාෂ්ටෝත්තර  ශතනාමස්තෝත්රං  සංපූර්ණම්

